
Siunnersuut uunga: Ilinniarnertuunngorniarneq pillugu Inatsisartut inatsisaata 

allanngortinnera pillugu Inatsisartut inatsisaat. 

 

 

Saqqummiussissut 

(Ilinniartitaanermut, Ilageeqarnermut, Kultureqarnermut Naligiissitaanermullu 

Naalakkersuisoq) 

 

 

Siullermeerneqarnera 

 

 

Naalakkersuisut sinnerlugit matumuuna Ilinniarnertuunngorniarneq pillugu Inatsisartut 

inatsisaata allanngortinnera pillugu Inatsisartut inatsisissaattut siunnersuut saqqummiuppara.  

 

Siunnersuummi aalajangersakkat tunngavissiisut pineqarput.  

 

Inatsisip akuersissutigineqarnerani naatsorsuutaavoq ilinnialernissamut piareersaataasumik 

ilinniakkanik ataasiakkaanik neqeroortoqartuarsinnaanissaa, tamannali ersarissumik 

paatsoorneqarsinnaanngitsumilli tunngavissillugu aalajangersaasoqarnikuunngilaq, 

tamatumunnga ilaatillugit aalajangersakkat ersarinnerusut. Siunnersuutikkut tamanna 

isumagineqarpoq.  

 

Ilinniagaqalernissamut piareersarluni pikkorissarnerit Nuummi ilinniarnertuunngorniarfimmi 

2005-imiit Aasiannilu ilinniarnertuunngorniarfimmi 2008-imiit misileraalluni 

ingerlanneqarnikuupput. Pikkorissarnerit assigiinngitsunik taaguuserlugit ilisimaneqarput, 

tassunga ilanngullugit ”Ukioq ataaseq imersimasunut GU, ”Aallarnisaalluni ilinniarneq” 

aamma ”Ilinniarnermik aallartitsinissamut ukioq ataaseq pikkorissarneq”. Ilinniartitaanermut, 

Ilageeqarnermut, Kultureqarnermut Naligiissitaanermullu Naalakkersuisoqarfik 

august/september 2013-imi pikkorissarnernik nalilersuivoq tassungalu tapiliullugu 

pikkorissarnerit pitsanngorsarnissaat siunertaralugu ineriartortitsinikuulluni. Tamanna pivoq 

pikkorissarnerni naammassisut, pikkorissarnernik neqerooruteqartut ilinniarfiillu 

ilinniarfiulertartut peqataatillugit. 

 

§ 57, imm. 2-mi aalajangersarneqarpoq suliamik ingerlatsinermi perorsaanermilu piginnaasat 

pillugit Naalakkersuisut annertunerusumik malittarisassiorsinnaasut, tassunga ilanngullugit 

inatsimmi tamanna pillugu piumasaqaatit saneqqunneqarnissaannut periarfissat. 

tunngatillugu suli malittarisassiortoqarnikuunngilaq, tamannali pillugu nalunaarutissaq 

maannakkut suliarineqarpoq. Tamatumunnga tunngatillugu suli 

malittarisassiortoqarnikuunngilaq, tamannali pillugu nalunaarutissaq maannakkut 

suliarineqarpoq. Tamassumunnga atatillugu paasineqarpoq ilinniartitsisup ilinniagaqarneranut 

suliamik ingerlatsinermi minnerpaamik piumasaqaatit pillugit malittarisassiorsinnaanermut 

pisariaqartitsisoqartoq, taamaammallu aalajangersagaq tunngavissiisoq erseqqissarneqarpoq. 

Taama oqaaseqarlunga siunnersuut Inatsisartunut oqallisigisassanngortippara. 


